
সে ঘর আগুণে পোড়ে না, পানিতে পচে না

বলবো কি আঞ্জব লীলা বিধির কী কারখানা,

আমি “খুচি” দিয়ে রাখবো সার্যা ঘরামী মেলেনা।

ঘরের মধ্যে ব্যক্তি বহুজন,

কেউ কাণা কেউ কানে শোনে না, এওত বিলক্ষণ।

আমি মেছেল চাঁদ ঘরে বসে করছি আনাগোণা,

সাধের ঘর ফেলে যাবো এওত এক ভাবনা;

ওরে যে না জানে ঘরের সন্ধান সেওত এক আধলা কাণ৷

তোরা দিন থাকিতে মুবশিদ ধার করগে জানা শোনা।






৫০








আমি দেখে এলেম সৎ গুরুর হাটে।

আমার মন প্রাণ হরে নিল প্রেমের বরিষণে।

একে মোর জীর্ণ তরী,

বোঝাই তাই হয়েছে ভারী,

সাধনের করণ ভারী

বোঝগে সাধুর কাছে।

খেজমত কয় গেল বেলা,

ছাড় ভাই রসের খেলা,

খেজমত সাঁইএর যুগল-চরণ

নিম তৈলিরো ঘাটে।

আমি দেখে এলেম সৎ গুরুর হাটে।

